ՀԻՄՆԱՎՈՐՈՒՄ
«««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը․
ՀՀ կառավարության «««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է՝ ՀՀ Շիրակի մարզպետի աշխատակազմի բնականոն աշխատանքների ընթացքն ապահովելու անհրաժեշտությամբ:

2․ Կարգավորման հարաբերությունների ներկա վիճակը և առկա խնդիրները.
[bookmark: _Hlk208569804]Համաձայն Հայաստանի Հանրապետության կառավարության 2025 թվականի ապրիլի 23-ի N 483-Ա որոշման հավելված N 2-ի 36-րդ կետի՝ Հայաստանի Հանրապետության Շիրակի մարզպետի աշխատակազմին է տրամադրվել «Volvo EX40 BEV» (Battery Electric Vehicle) (նույնականացման համար՝ YV1XZERR2S2513559) մակնիշի ավտոմեքենա, որի գործարկման նպատակով անհրաժեշտ է Էլեկտրակական մեքենաների լիցքավորման  կայան, նեերառյալ տեղադրման աշխատանքները՝ 1.240.0 հազ․ ՀՀ դրամ արժեքով ։
Հարկ է նշել, որ ՀՀ Շիրակի մարզպետի աշխատակազմի կարիքների համար «Էլեկտրական մեքենաների վերալիցքավորման կայանների» ձեռքբերման նպատակով 26.08.2025 թվականին հայտարարվել է ՀՀ ՇՄԱ ԷԱՃԱՊՁԲ-2025/04 ծածկագրով մրցույթ, որի  արդյունքում գնահատող հանձնաժողովի 12․09․2025 թվականի թիվ 3 որոշմամբ թվով վեց կազմակերպություններից հաղթող է ճանաչվել ամենացածր գին՝ 1,240․0 հազար դրամ, առաջարկած «ԱՐՄԵՅԹ ՍՏՈՒԴԻՈ» ՍՊԸ-ն։ 
Մրցույթը հաղթող կազմակերպությունը պարտավոր է մատակարարելու ստորև ներկայացված բնութագրին համապատասխան ապրանք և մրցույթի հրավերի պահանջին համապատասխան պետք է իրականացնի  «Էլեկտրամոբիլի լիցքավորման կայանի» տեղադրման աշխատանքները։
Լիցքավորման ստանդարտ՝ CCS 2 (Եվրոպական ԱՐԱԳ)
Լիցքավորման ռեժիմ՝ Plug and Play/RFID/APP
Կապ՝ Bluetooth /WIFI/4G/
Լիցքավորման հզորություն՝ 30 կՎտ
Մուտքի լարում՝ 323-480 Վակ 3P+PE
Մուտքի հոսանք՝ առավելագույնը 57 Ա
Ելքի լարում՝ 150-1000 Վ դկ
Ելքի հոսանք՝ առավելագույնը 100 Ա
Լիցքավորիչի կարգավիճակի ցուցադրում՝ LCD
Մուտքից պաշտպանություն՝ IP54
Աշխատանքային ջերմաստիճան՝ -40-ից մինչև 65℃
Տեղադրում՝ սյան վրա ամրացված/պատի վրա
Ամրացված գնդակի մալուխի երկարություն՝ 5 մ
Սառեցման մեթոդ՝ հարկադիր օդ
Գործարանային երաշխիք – 1 տարի։
Բացի այդ, ՀՀ Շիրակի մարզպետի աշխատակազմի կարիքների համար ձեռք բերվող էլեկտրամոբիլի լիցքավորման կայանի հզորությամբ պայմանավորված լիցքավորման ժամանակահատվածը տևում է ընդամենը երկուսից-երեք ժամ։ Արդյունքում կոմպենսացվում է էլեկտրաէներգիայի ծախսը, երբ էլեկտրաէներգիայի ավելի ցածր սակագնով՝ գիշերային ժամերի հաշվին լիցքավորման ժամանակահատվածը՝ տասից-տասնմեկ, համադրվում է  էլեկտրամոբիլի լիցքավորման հզոր կայանի լիցքավորման ժամային տևողության հետ։
      Համեմատական տանելով ՀՀ Գեղարքունիքի մարզպետի աշխատակազմի համար ձեռք բերված էլեկտրամոբիլի լիցքավորման կայանի գնի՝ 300.0 հազար դրամի և մեր կողմից  ՇՄԱ ԷԱՃԱՊՁԲ-2025/04 ծածկագրով մրցույթի արդյունքում «ԱՐՄԵՅԹ ՍՏՈՒԴԻՈ» ՍՊԸ-ի շահած 1240,0 հազ դրամի էլեկտրամոբիլի լիցքավորման կայանի գնային տարբերության միջև, հայտնում ենք, որ մեր կողմից հայտարարված ՀՀ ՇՄԱ ԷԱՃԱՊՁԲ-2025/04 ծածկագրով մրցույթի հրավերում դրվել է պահանջ, որ էլեկտրամոբիլի լիցքավորման կայանի տեղադրումը և սպասարկումը պետք է իրականացվի մրցույթը շահած կազմակերպության կողմից, որից հետևում է, որ գնի մեջ ներառված է նաև կայանի տեղադրման  և սպասարկման գումարը, իսկ Գեղարքունիքի մարզպետի աշխատակազմի համար ձեռք բերված էլեկտրամոբիլի լիցքավորման կայանի գնման գինը կազմել է 300,0 հազ․դրամ, տեխնիկական վերազինման ծախսը կազմել է 600,0 հազ․ դրամ, ընդամենը՝ 900,0 հազ․ դրամ, որի մեջ ներառված չէ կայանի տեղադրման համար ծախսվող գումարը, իսկ լիցքավորման ժամանակահատվածը տևում է ընդամենը տասից-տասնմեկ ժամ։ 
[bookmark: _Hlk206414772]Այսպիսով անհրաժեշտ 1.240.0 հազար ՀՀ դրամ գումարն առաջարկվում է վերաբաշխել ՀՀ տարածքային կառավարման և ենթակառուցվածքների նախարարության 1212 «Տարածքային զարգացում» ծրագրի  32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից և հատկացնել Շիրակի մարզպետի աշխատակազմի 1039 «ՀՀ Շիրակի մարզում տարածքային պետական կառավարում» ծրագրի 31001 «ՀՀ Շիրակ մարզպետի աշխատակազմի տեխնիկական հագեցվածության բարելավում» միջոցառմանը։

3․ Կարգավորման նպատակը և բնույթը.
ՀՀ կառավարության որոշման նախագծի ընդունմամբ կապահովվի Հայաստանի Հանրապետության կառավարության 2025 թվականի ապրիլի 23-ի N 483-Ա որոշման հավելված N 2-ի 36-րդ կետով սահմանված տրանսպորտային միջոցի շահագործումը։

4․  Ակնկալվող արդյունքները.
Նախագծի հաստատմամբ ՀՀ Շիրակի մարզպետի աշխատակազմը հնարավորություն կունենա ձեռքբերելու էլեկտրական մեքենայի վերալիցքավորման կայան։

5. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության  և  ՀՀ Շիրակի մարզպետարանի կողմից: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Չկա


